
ఉద్భటారాధ్యచరిత్రము










		
త్తురువోలె సాంధ్యరాగము

సురవరదిశయందుఁ గళుకు సూపెన్ గలయన్.

	స్రగ్ధర.	
అంతన్ గాన్పించె నింద్రాయతనదిశ రథాంగార్తిసంహర్తతీవ్ర

ధ్వాంతస్తంబేరమశ్రీదళనబలవిధాదక్షహర్యక్ష మాశా

కాంతాగ్రైవేయకాంచీకటకమణినిభాగర్వనిర్వాహకాంశుం

డంతర్లీనావిపక్షాహతజఠరసరోజాళిమై హేళిలీలన్.

	వ.	
ఆసమయంబున.

	చ.	
అమలసరోవరంబున నహర్పతిసన్నిభుఁ డాప్రభావతీ

రమణుఁడు నిత్యకృత్యములు రాగముతోడ నొనర్చి శంకరున్

గమలదళంబులన్ దొవలఁ గల్వల నర్చన చేసెఁ జంద్రికా

విమలమరీచి మత్పులినవేదికపై శివధర్మవేదియై.

	ఉ.	
రాజునకంటె మున్ను మునిరాజశిఖామణి మేలుకాంచి గం

గాజలపూర మట్టు లఘకర్షణమౌ నొకపుణ్యవాహినీ

రాజితనీరవేణికఁ దిరంబుగఁ గుంకి కృతాహకృత్యుఁడై

రాజకళాధరుం గుధరరాజసుతావిభుఁ గొల్చె వేడుకన్.

	సీ.	
పురహర నిర్మాల్య పుష్పాళి తనమ్రోల

        శుభ తపఃఫలసిద్ధిసూచకముగఁ

జేరి యధ్యయనంబు చేయు శిష్యులఘోష

        మలఘు గాంభీరాబ్ధియులివుఁ బోల

జలబిందువుల్ దాల్చుజడలు ముక్తాయుక్త

        విద్రుమద్రుమలతాముద్రఁ దెలుప

మానితస్ఫటికాక్షమాలిక చేఁబడ్డ

        హరకథాసారార్థగరిమ గాఁగ



	 





	గీ.	
బ్రహ్మవర్చసమాన(సఫలకమునను

శై)వకళతోడఁ జెలువంబు సవదరింవ

